 Укучыларны татар теленнән олимпиада һәм конкурсларга әзерләү системасы
АХМАДУЛЛИНА Рәзинә Рафисовна,
Татарстан Республикасы Кукмара муниципаль районы муниципаль бюджет гомуми белем учреждениесе «Ядегәр авылы Г.Г.Гарифуллин исемендәге урта гомуми белем бирү мәктәбе» нең татар теле һәм әдәбияты укытучысы
Аңлатма язуы
“Укучыларны татар теленнән олимпиада һәм конкурсларга әзерләү системасы” эксперементаль эшен гамәлгә ашыру өчен мин түбәндәге эш программасы төзедем. Укучыларның әзерлек дәрәҗәсен, теге яки бу теманы үзләштерүләрен күзәттем. 
Түгәрәктә татар телен укытуга  атнага 5  барлыгы 175 сәгать дәрес бирелгән. Программа «Татар теленнән урта белем дәүләт стандарты» таләпләрен исәпкә алып, “Профильле классларда  татар телен укыту программасы”на нигезләнеп төзелә.  Зыятдинова Г.В. 2007.  Югары сыйныфларда татар телен тирәнтен өйрәтүне күздә тота. Прогараммада дәреслек исеме, максат, бурыч,  укучылар үзләштерергә һәм камилләштерегә тиешле гомумкүнекмәләр, өстәмә материал, һәм һәр дәреснең саны,  темасы, бәйләнешле сөйләм үстерү  дәрес саннары бирелә.
Программа:  Профильле классларда  татар телен укыту программасы.  Зыятдинова Г.В. 2007     
Дәреслек: Зәкиев М., Максимов Н. Татар теле: татар урта гомуми белем мәктәбенең 5-11 нче сыйныфлары өчен дәреслекләр. – Казан: Мәгариф, 2008. Сафиуллина Ф.С., Зәкиев М.З. “Хәзерге татар әдәби теле”  -Казан: Мәгариф, 2002, Ф.С.Сафиуллина “Тел гыйлеменә кереш” –Казан: “Тарих”, 2001.

Максат: Белем, осталык һәм күнекмәләрнең күләме җәмгыятебезнең иҗтимагый таләпләренә, татар тел гыйлеме үсешенә, ана теленең иҗтимагый функцияләренә туры китереп билгеләнә. Төп идеясе - укытуның гамәли нигездә оештырылуы, телне тирән белү; туган тел ярдәмендә үзара иркен  аңлашу, уй-фикереңне һәм хис-тойгыларыңны белдерү һ.б. Ана телен өйрәтүнең максатлары түбәндәгеләр:
1) укучыларның актив һәм пассив сүзлек запасын арттыруга, шул сүзләрне эзлекле рәвештә куллануга игътибарны киңәйтү аша, укучының сөйләмә һәм язма телен үстерү белән беррәттән, рухи дөньясын баету, реаль чынбарлыкка карашын формалаштыру, тормыш вакыйгаларыннан хәбәрдарлыгын булдыру;
2) татар теленнән алынган теоретик материалны (тел системасын) аңлы үзләштерүне, тел фәнен яхшы белүне тәэмин итү; гамәли тел материалларын хәтердә калдырып һәм тәрбияви максатны күздә тотып, әдәбият дәресләрендә бирелгән һәм сайланган текстларны анализлауны яки язылган изложение һәм сочинениеләр өстендә уй-фикер уртаклашуларны оештыру ярдәмендә, укучыларның хәтер һәм фикерләү сәләтен үстерү, үз-үзләрен бәяләү күнекмәләрен камилләштерү;
3) теоретик материалларны үзләштерү һәм текст өстендә эшләү күнекмәләрен камилләштерү барышында, укучыларның гомуми белем дәрәҗәсен үстерү; информация чыганакларыннан кирәкле мәгълүматларны таба белергә өйрәтү;     
4) укучыларда китап (дәреслек) белән эшләү, конспектлар төзү, белешмә  әдәбияттан (сүзлекләрдән, фәнни чыганаклардан) дөрес файдалану күнекмәләре булдыру;
5) укучыларның бәйләнешле сөйләм культурасын үстерү өчен, сөйләмне кабул итү, сљйләмнән урынлы файдалану осталыгы (уку, сөйләү, тыңлау, аңлау, язу, сөйләшү, аралашу) күнекмәләрен формалаштыру.
Бурыч: 
Сүз төзелеше һәм ясалышы буенча.
Сүзнең мәгънәле кисәкләре. Мәгънәле кисәкләренең төп билгеләрен, тамыр һәм нигез сүзләрне, шулай ук кушымчаларны һәм аларның функцияләре буенча төрләрен аера белү; сүзләрне мәгънәле кисәкләргә тарката белү  күнекмәләренә ия булу.
Сүз ясалышы төрләрен белү;  сүз ясалышы белән форма ясалышы арасында аерманы аңлату.
Морфологиядән.
Сүзләрне төркемләү принципларын аңлата алу; һәр сүз төркеменең төп билгеләрен, төрләнешен, төркемчәләрен (сыйфатта – дәрәҗәләре, ясалышы һәм дөрес язылышын, җөмләдәге хезмәтен белү. Фигыльнең аеруча катлаулы сүз төркеме булуын аңлау, затланышлы һәм затланышсыз фигыльләргә хас үзенчәлекләрне аңлата алу. Морфологик яктан сүзләрне иркен тикшерә алу күнекмәләренә ия булу. Сөйләмдә сүз төркемнәрен дөрес куллану.
Синтаксистан. 
Синтаксисның нәрсәгә өйрәтүен, сөйләм берәмлекләрен белү; сөйләмдә сүзләр бәйләнешен һәм аларны формалаштыру чараларын үзләштерү.
Сүзтезмә һәм җөмлә билгеләрен белү һәм аларны мисаллар белән дәлилли алу.               
Гади һәм кушма җөмләләрне бер-берсеннән аера белү; әйтелү максатыннан чыгып, җөмлә төрләрен аера алу.
Җөмлә кисәкләрен, аларга хас үзенчәлекләрне мисаллар өстендә аңлата алу.
Тезмә кушма җөмлә һәм иярченле кушма җөмләләрнең төзелеше һәм мәгънәсе ягыннан төрләрен, аларга хас бәйләүче чараларны аңлату, кушма җөмләләрдә тыныш билгеләрен дөрес кую күнекмәләренә ия булу. Катлаулы төзелмәләрне һәм теземне гамәли рәвештә үзләштерү, һәм дөрес интонация белән укый белү.
Туры һәм кыек сөйләмне, аларга хас интонация һәм тыныш билгеләрен үзләштерү.
Текстны җөмләләре ягыннан тикшерә алу, аерым җөмләләргә тулы синтаксик анализ ясый белү.
Пунктуациядән.
Тыныш билгеләренең мәгънә ачыклыгы өчен бик кирәкле чара булуын төшенү һәм шуны мисаллар өстендә аңлата алу.
Сөйләм эшчәнлеге – сөйләү, уку, тыңлау, аңлау һәм язу. Таныш һәм таныш булмаган әдәби, публицистик һәм фәнни стильдәге текстларны тиешле темпта аңлап уку күнекмәләренә ия булу. Текстның эчтәлеген текстка якын итеп, берникадәр киңәйтеп яки кыскартып сөйли, язма формада бирә алу; төп уйны аңлау.
Текстка анализ ясау осталыгы һәм күнекмәләренә ия булу: аның темасы, сөйләм тере, төп уе; абзац һәм җөмләләрнең үзара бәйләнеш чаралар.
Тәкъдим ителгән тема чикләрендә сөйләмә һәм язма формада текст төзү.  Конкрет темага кечкенә күләмле сочинениеләр төзү.
Сочинение өчен шулай ук гади һәм катлаулы план төзү.
Диалогик сөйләмне аңлау. Диалогик сөйләмдә катнаша алу.
Монологик сөйләмне мөмкин кадәр образлы итеп төзү.
Сөйләм этикеты формаларыннан оста файдалану.
Укучыларны дөрес сөйләм төзергә өйрәтү,тыныш билгеләрен дөрес итеп куюларына ирешү, телнең лексикасын, аның байлыгын өйрәтү. Әдәби тел нормалары үсешен халык үсешенә бәйләп аңлату. Рун  язуы турында төшенчәгә ия  булу. Гарәп язуында әдәби нормаларның үсешен белү. Гарәп язуын уку һәм бу язуның башлангыч күнекмәләрен алу. Латин графикасының татар телендә үзенчәлекле кулланылышын күз алдына китерү. Кириллицаны кабул итү, татар теленең үзенчәлекле авазларын анда бирү. Кирилл орфографиясенең төп үзенчәлекләрен белү, аның орфоэпиягә тәэсирен өйрәнү.
Укучылар үзләштерергә һәм камилләштерергә тиешле гомумкүнекмәләр:
Уку эшчәнлеген оештыра белү юнәлешендә
1. Укытучы тәкъдимнәре нигезендә өстәмә уку һәм үзлегеңнән белем алу эшчэн леген планлаштыра алу.
1. Аларны башкару чараларын билгеләү һәм анализлау.
1. Эшчәнлеккә үзконтроль һәм үзбәя куя белү.
1. Предмет буенча оештырылган олимпиадаларда актив катнашу.
Китап, өстәмә мәгълүмат белән эш итә белү
1. Дәреслек һәм төрле чыганаклар белән мөстәкыйль эш итә белү
1. Төрле текстлардан төп фикерне аерып ала белү, текстның логик схемасын билгеләү, гади һәм катлаулы план белән эш итү. Текстан мәгълүмат алу техникасын камилләштерү.
1. Катлаулы булмаган темаларны мөстәкыйль өйрәнү. Эзләнү таләп итә торган мәсьәләләрне чишү юлларын үзләштерү. Логик схемаларны, графикларны мөстәкыйль төзү.
1. Эчтәлекне аңлап, тиешле тизлектә, дөрес уку:
· уку елы башында — 90-140 сүз;
· уку елы ахырында — 100-145 сүз.
1. Тәнкыйтькә караган әдәбият белән эш итә белү. Сүзлекләр, белешмә әдәбият һәм иҗтимагый сәяси әдәбияттан файдалана белергә өйрәнү. Укылган китапларның каталогын төзи белү.
Фикерләү белән бәйле күнекмәләр
1. Мөстәкыйль эшчәнлеккә уку мәсьәләсен куя белү. Максат, бурычларны билгеләп, эзләнү характерындагы кечкенә күләмле фәнни хезмәтләр язу.
1. Танып белү активлыгын үстерү.
1. Төшенчә, термин, кагыйдә, закончалыкларны аңлап кабул итү күнекмәсен камилләштерү.
1. Логик алымнардан чагыштыру, анализ, гомумиләштерү, нәтиҗә ясау күнекмәләрен камилләштерү.
1. Грамматик анализ төрләрен үзләштерү һәм камилләштерү:
· кушма җөмләләргә, катлаулы төзелмәләргә синтаксик анализ ясау;
· мәктәп программасы күләмендә тулы грамматик анализ ясый белү(сүз төзелеше, ясалышы, ягыннан, фонетик, лексик, морфологик, синтаксик, пунктацион һәм стилистик анализлар).
1. Тикшеренү ысуллары: модельләштерү; охшатып эшләү.

